
Janmadivasa Panchakam

జన్మదివసపఞ్చకమ్

॥ శ్రీశ్రీరాధాదామోదరౌ   జయతః ॥
(తోటకం వృత్తమ్)

సుదినం సుదినం తవ జన్మదినం యదుపస్థితమద్య  సుచారుతమమ్ ।
అయి వైష్ణవ   నస్తదతీవ  హరిప్రణయర్ద్ధినిదానమిదం   భవతు ॥ ౧॥
గురువైష్ణవవిప్రకులేష్టసురాః     పితరశ్చ చరాచరజీవగణాః ।
ముదితాః సకలాశ్చ భవన్తు సదా శుభజన్మదినం సఫలం భవతు ॥౨॥
బలిరామవిభీషణసాత్యవతహనుమత్కృపవిప్రమృకణ్డుసుతాః   ।
దదతు స్వకజీవితకాలలవం శుభజన్మదినం సఫలం భవతు ॥ ౩॥
హరినామరుచిర్హరిధామరుచిర్హరికర్మరుచిశ్చ   భవన్తు సదా ।
న భవేజ్జడజన్మ  కదాపి చ నః శుభజన్మదినం సఫలం భవతు ॥ ౪॥
అవధూత గదాధర గౌర హరే వృషభానుసుతే గిరిరాజ సఖే ।
గురువర్గ కృపాం కురుతాద్య ముదా శుభజన్మదినం సఫలం భవతు ॥ ౫॥
ఇతి శ్రీహరిపార్షదదాసవిరచితం   జన్మదివసపఞ్చకం సమ్పూర్ణమ్  ।

